
ХУЛОСА

шуъбай сотсиологияи Институти фалсафа ва сиёсатшиносии ба номи А.
Баҳоваддинови Академияи миллии илмҳои Тоҷикистон

Диссертатсияи Чилаева Муҳайё Тоҳировна дар мавзуи «Масъалаҳои 

иҷтимоии ташаккули тарзи ҳаёти солими ҷавонон: омилҳо ва дурнамои он 

(таҳлили сотсиологй)», ки барои дарёфти дараҷаи илмии доктори фалсафа 

(РШ), доктор аз рӯйи ихтисоси 60050100 -  Сотсиология (6Б050ЮЗ -  

Сохтори иҷтимоӣ, ниҳодҳо ва равандҳои иҷтимоӣ) пешниҳод шудааст, дар 

шуъбаи сотсиологияи Инстнтути фалсафа ва сиёсатшиносии ба номи А. 

Баҳоваддинови Академияи миллии илмҳои Тоҷикистон омода гардидааст.

Чилаева Муҳайё Тоҳировна соли 2020 факултети фалсафаи Донишгоҳи 

миллии Тоҷикистонро аз рӯйи ихтисоси сотсиолог бо дипломи аъло хатм 

намуда, худи ҳамон сол ба зинаи магистратураи шуъбаи сотсиологияи 

Институти фалсафа ва сиёсатшиносии ба номи А. Баҳоваддинови Академияи 

миллии илмҳои Тоҷикистон дохил шуда, онро соли 2022 бо дипломи аъло 

хатм намудааст. Солҳои 2022-2025 дар зинаи докторантураи РШ, доктор аз 

рӯйи ихтисоси 6Б050Ю0 -  Сотсиологияи Институти фалсафа ва

сиёсатшиносии ба номи А. Баҳоваддинови Академияи миллии илмҳои 

Тоҷикистон таҳсил намуда, барномаи таҳсилоти докториро пурра анҷом 

додааст.

Маълумотномаи академй (Транскрипт) оид ба супоридани имтиҳон 

санаи 21.01.2026 таҳти №87 дода шудааст.

Мавзуи диссертатсия бо Қарори Шурои олимони Институти фалсафа ва

сиёсатшиносии ба номи А. Баҳовадднови Академияи миллии илмҳои
«

Тоҷикистон аз 31.10.2022, суратмаҷлиси №10 тасдиқ гардидааст.

Чилаева Муҳайё Тоҳировна таҳқикоти диссертатсиониро дар солҳои 

2022-2025 дар шуъбаи сотсиологияи Институти фалсафа ва сйёсатшиносии 

ба номи А. Баҳоваддинови Академияи миллии илмҳои Тоҷйкистон таҳия 

намудааст. Мавзуи диссертатсия ба самтҳои илмй-таққиқотии шуъбаи 

сотсиология ва масъалаҳои муҳимми сиёсати иҷтимоии Ҷумҳурии 

Тоҷикистон мутобиқ мебошад.

Роҳбари илмӣ -  Насурова Беҳру Асадуллоевна, номзади илмҳои 

фалсафа, дотсеНт, ходими пешбари шуъбаи сотсиологияи Институти фапсафа 

ва сиёсатшиносии ба номи А. Баҳоваддинови Академияи миллии илмҳои 

Тоҷикистон.

Диссертатсияи Чилаева Муҳайё Тоҳировна дар ҷаласаи шуъбаи 

сотсиологияи Институти фалсафа ва сиёсатшиносии ба номи А. 

Баҳоваддинови Академияи миллии илмҳои Тоҷикистон муҳокима гардида, 

барои пешниҳод ба ҳимоя тавсия дода шудааст (протоколи №7 аз «5» майи 

соли 2026).

Дар натиҷаи муҳокимаи диссертатсияи Чилаева Муҳайё Тоҳировна дар 

мавзуи «Масъалаҳои иҷтимоии ташаккули тарзи ҳаёти солими ҷавонон: 

омилҳо ва дурнамои он (таҳлили сотсиологӣ)» хулосаи зерин қабул гардид.

Мубрамии таҳқиқоти диссертатсиоий аз он бармеояд, ки дар 

шароити ҷомеаи муосир масъалаи ташаккули тарзи ҳаёти солими ҷавонон ба 

яке аз масъалаҳои муҳимми иҷтимоӣ, сиёсй, фарҳангй ва тандурустй табдил 

ёфтааст. Ҷавонон неруи асосии рушди ҷомеа, захираи муҳимми инсонй ва 

омили устувории иҷтимоии давлат ба ҳисоб мераванд. Аз ин рӯ, сатҳи 

саломатӣ, тарзи зиндагй, муносибат ба арзишҳои солимй, огоҳй аз омилҳои
14

хавф ва қобилияти худидоракунии рафтори солим дар байни ҷавонон 

аҳаммияти махсус пайдо менамояд.

Дар ҷомеаи муосири Тоҷикистон масъалаи тарзи ҳаёти солим на танҳо

ба соҳаи тандурустй, балки ба низоми маориф, оила, сиёсати ҷавонон,
«

фарҳанг, васоити ахбори омма, муҳити иҷтимой ва рушди сармояи инсонй 

робитаи мустақим дорад. Тарзи ҳаёти солим маҷмуи рафторҳо, арзишҳо, 

меъёрҳо ва муносибатҳоеро фаро мегирад, ки ба ҳифз, таҳким ва рушди 

саломатии ҷисмонй, равонй ва иҷтимоии шахс мусоидат менамоянд. Аз ин 

рӯ, омӯзиши сотсиологии ин масъала имкон медиҳад, ки на танҳо омилҳои 

мусоидаткунанда, балки монеаҳо, хатарҳо ва роҳҳои беҳтар намудани ҳолати 

мазкур муайян карда шаванд.

Мубрамии мавзуъ ҳамчунин бо он асоснок мегардад, ки дар шароити 

ҷаҳонишавӣ, рушди технологияҳои иттилоотй, тағйирёбии тарзи истеъмол, 

паҳншавии одатҳои номатлуб, камҳаракатй, таъсири муҳити иттилоотй ва 

афзоиши фишорҳои иҷтимой масъалаи ҳифзи саломатии ҷавонон аҳаммияти 

боз ҳам бештар касб менамояд. Дар чунин шароит таҳқиқи илмии омилҳои 

иҷтимоии ташаккули тарзи ҳаёти солим барои таҳияи сиёсати мақсаднок, 

барномаҳои пешгирикунанда ва механизмҳои таъсирбахши иҷтимой зарур 

мебошад.

Дар диссертатсия ба таври илмй нишон дода шудааст, ки тарзи ҳаёти 

солим танҳо масъалаи интихоби шахсй нест, балки падидаи иҷтимоие 

мебошад, ки аз маҷмуи омилҳои иҷтимой, иқтисодй, фарҳангй, маърифатй, 

оилавй, институтсионалӣ ва иттилоотй вобаста аст. Муаллиф дуруст таъкид 

менамояд, ки ташаккули муносибати масъулиятноки ҷавонон ба саломатии 

худ бе иштироки оила, муассисаҳои таълимй, ниҳодҳои тан^урустй, ВАО, 

созмонҳои ҷавонон ва сиёсати иҷтимоии давлатй гайриимкон мебошад.

Диссертатсия бо барномаҳо ва мавзуъҳои илмии шуъбаи сотсиология 

робитаи мустақим дошта, дар доираи нақшаи дурнамои корҳои илмй- 

таҳқиқотии шуъбаи сотсиологияи Институти фалсафа ва сиёсатшиносии ба 

номи А. Баҳоваддинови АМИТ дар мавзуи «Ташаккули ҷомеаи шаҳрвандӣ 

дар Тоҷикистон: ҳолат, омилҳои рушд ва дурнамо» таҳия шудааст. 

Ҳамзамон, тахқиқот бо «Барномаи миллии ташаккули тарзи ҳаёти солим дар
з



Ҷумҳурии Тоҷикистои барои солҳои 2022-2026» иртибот дошта, мазмун ва

натиҷаҳои он ба самтҳои амалии сиёсати иҷтимоии давлат мувофиқат
«

менамоянд.

Мақсади таҳқиқот омӯзиши масъалаҳои иҷтимоии ташаккули тарзи 

ҳаёти солим дар байни ҷавонон ва муайян намудани дурнамои рушди он 

мебошад. Барои расидан ба ин мақсад муаллиф як қатор вазифаҳои илмиро 

амалӣ намудааст, аз ҷумла: таҳқиқи хусусиятҳои назариявии тарзи ҳаёти 

солимр ҷавонон; гурӯҳбандӣ намудани асосҳои тарзи ҳаёти солим; баррасии 

дурнамои масъала дар ҷомеаи тоҷик; муайян намудани сабабу омилҳои 

монеашаванда ба ташаккули тарзи ҳаёти солим; муайян намудани самтҳои 

асосии ташаккули'тарзи ҳаёти солими ҷавонон.

Объекти таҳқиқот -  ҷавонон ҳамчун гурӯҳи иҷтимой-демографй 

мебошад.

Предмети таҳқиқот -  омилҳо ва дурнамои масъалаҳои ташаккули тарзи 

ҳаёти солим дар байни ҷавонон мебошад.

Асосҳои назариявии таҳқиқотро назарияҳо ва консепсияҳои 

ҷомеашиносони ватанию хориҷй ташкил медиҳанд, ки ба масъалаҳои 

саломатй, тарзи ҳаёт, рафтори иҷтимой, иҷтимоишавии ҷавонон, омилҳои 

иҷтимоии ташаккули рафтори солим ва таъсири муҳити иҷтимой ба саломатй 

бахшида шудаанд. Муаллиф дар диссертатсия ба таври васеъ ба осори 

мутафаккирони қадим, донишмандони Шарқ, намояндагони ҷомеашиносии 

классикй ва муосир, инчунин олимони тоҷик муроҷиат намуда, заминаҳои 

назариявии омӯзиши тарзи ҳаёти солимро таҳлил кардааст. *

Асосҳои методологии таҳкиқотро методҳои умумиилмй, диалектикй, 

таҳлили мантиқй, муқоисавй, шархдиҳй, умумиятдиҳй ва равиши 

функсионалй-сохторй ташкил медиҳанд. Ҳамзамон, дар таҳқиқот методҳои

сотсиологй, аз ҷумла мушоҳида, таҳлили ҳуҷҷатҳо, муқоиса ва пурсиши
{■*

сотсиологй истифода шудаанд. Истифодаи чунин маҷмуи методҳо ба 

муаллиф имконият додааст, ки масъалаи мазкурро ҳам аз ҷиҳати назариявй 

ва ҳам аз ҷиҳати амалй мавриди тахдил қарор диҳад.

Замипаи эмпирикии таҳқиқотро натиҷаҳои таҳқиқотҳои сотсиологӣ дар 

мавзуъҳои «Масъалаи ташаккули тарзи ҳаёти солим» (соли 2021) ва 

«Масъалаҳои иҷтимоии ташаккули тарзи ҳаёти солими ҷавонон» (соли 2023), 

маълумоти Агентии омори назди Президенти Ҷумҳурии Тоҷикистон, 

санадҳои меъёрӣ-ҳукуқии Ҷумҳурии Тоҷикистон, маводи илмй ва натиҷаҳои 

таҳлили иҷтимоӣ ташкил медиҳанд. Коркарди маълумоти эмпирикй ба 

муаллиф имконият додааст, ки муносибати ҷавонон ба тарзи ҳаёти солим, 

омилҳои таъсиррасон ва монеаҳои иҷтимоии онро муайян намояд.

Навгонии илмии таҳқиқоти диссертатсионй дар он ифода меёбад, ки 

масъалаҳои иҷтимоии ташаккули тарзи ҳаёти солими ҷавонон, омилҳо ва 

дурнамои рушди он дар шароити Тоҷикистони муосир ба таври комплексй 

таҳқиқ гардидаанд. Муаллиф мафҳум, моҳият ва меъёрҳои тарзи ҳаёти 

солимро аз мавқеи сотсиологӣ тахдил намуда, дар асоси таҳқиқоти эмпирикй 

омилҳои асосии таъсиррасон -  оила, маориф, ВАО, муҳити иҷтимой, сиёсати 

давлатй, фаъолияти ҷисмонӣ, ғизои солим ва сатҳи маърифатнокии 

ҷавононро муайян кардааст.

Натиҷаҳои таҳқиқот дар интишороти илмии муаллиф инъикос ёфтаанд. 

Аз рӯйи мавзуи диссертатсия муаллиф 22 мақолаи илмй чоп намудааст, ки аз 

онҳо 8 мақола дар маҷаллаҳои илмии тақризшавандаи Комиссияи олии 

аттестатсионии назди Президенти Ҷумҳурии Тоҷикистон ба нашр расидаанд. 

Нашрияҳои илмии довталаб аз ҷиҳати мазмун ба мавзуи диссертатсия ва 

муқаррароти асосии он мувофиқат намуда, натиҷаҳои назариявй, хулосаҳои 

илмй ва тавсияҳои амалии таҳқиқотро инъикос менамоянд. *

Рӯйхати иитишороти илмии довталаби дараҷаи илмй

Мақолаҳои илмие, дар маҷаллаҳои тақризшавандаи Комиссияи олии 
аттестатсионии назди Президенти Ҷумҳурии Тоҷикистон чоп шудаанд:

[1-М] Чилаева, М.Т. Тарзи ҳаёти солими ҷавонони муосир [Матн]: // 

Б.А.Насурова, М.Т.Чилаева // Ахбори Институти фалсафа, 

сиёсатшиносй ва ҳуқуқи ба номи А. Баҳоваддинови АМИТ. -  № 

3. Душанбе, 2021. -  С. 27-32.



[2-М] Чилаева, М.Т. Масъалаи ташаккули тарзи ҳаёти солим ва 

роҳҳои тарғибц он дар доираи ҷавонони Тоҷикистон [Матн]: / 

Б.А. Насурова, М.Т. Чилаева // Ахбори Институти фалсафа, 

сиёсатшиносӣ ва ҳуқуки ба номи А. Баҳоваддинови АМИТ. -  

Душанбе, 2022. -  №4. -  С. 15-20. Г'

[3-М] Чилаева, М.Т. Масъалаҳои иҷтимоии ташаккули тарзи ҳаёти 

солими ҷавонони Тоҷикистонӣ [Матн]: / Б.А. Насурова, М.Т.

4 Чилаева // Пайёми ДМТ. -  Душанбе, 2023. -  №5. -  С. 117-124.

[4-М] Чилаева, М.Т. Факторы формирования здорового образа жизни 

молодежи [Текст]: / М.Т. Чилаева // Известия Институт
л

философии, политологии и права им. А. Баховаддинова НАНТ. 

-  Душанбе, 2023. -  №2. -  С. 140-144.

[5-М] Чилаева, М.Т. Вазъи муосири тарзи ҳаёти солими ҷавонон дар 

Тоҷикистон (дар асоси таҳқиқоти сотсиологй) [Матн]: / М.Т. 

Чилаева // Тоҷикистон ва ҷаҳони имрӯз. Маркази тадқиқоти 

стратегии назди Президенти ҶТ. -  Душанбе, 2023. -  №3. -  С. 

277-285.

[6-М] Чилаева, М.Т. Самтҳои асосӣ ва дурнамои ташаккулёбии тарзи

ҳаёти солими ҷавонон дар Тоҷикистон (натиҷаи таҳқиқоти

сотсиологӣ) [Матн] / М.Т. Чилаева // Ахбори Институти

фалсафа, сиёсатшиносй ва ҳуқуқи ба номи А. Баҳоваддинови 

АМИТ. -  Душанбе, 2024. -№ 1. -  С. 176-181.

[7-М] Чилаева, М.Т. Мафҳум ва моҳияти тарзи ҳаёти солим (таҳлили 

сотсиологй) [Матн] / М.Т. Чилаева // Ахбори Институти

фалсафа, сиёсатшиносй ва ҳуқуқи ба номи А. Баҳоваддинови 

АМИТ. -  Душанбе, 2025. -  №1. -  С. 346-351.

[8-М] Чилаева, М.Т. Омӯзиши ҷанбаҳои иҷтимоии тарзи ҳаёти солими 

ҷавонон [Матн] / М.Т.Чилаева // Илм ва амният. Маҷаллаи 

илмии мактаби олии КДАМ Ҷумҳурии Тоҷикистон. №1 (15).-  

Душанбе, 2026. -  С. 92-98.

Натиҷаҳо, хулосаҳо ва тавсияҳои амалии диссертатсияи Чилаева 

Муҳайё Тоҳировна метавонанд дар таҳқиқоти минбаъдаи илмӣ оид ба 

масъалаҳои тарзи ҳаёти солим, саломатии ҷавонон, сиёсати иҷтимоии 

ҷавонон, сотсиологияи тиб, сотсиологияи ҷавонон ва омӯзиши омилҳои

иҷтимоии рафтори солим истифода гарданд. Натиҷаҳои илмии бадастомада
'1

барои таҳия ва татбиқи чорабиниҳои мақсадноки иҷтимоӣ, маърифатӣ, 

тарбиявӣ ва профилактикӣ дар байни ҷавонон аҳаммияти назаррас доранд.

Муҳтавои асосии илмӣ, хулосаҳо ва натиҷаҳои таҳқиқоти 

диссертатсионӣ дар интишороти муаллиф инъикос ёфта, ба мазмуни 

диссертатсияи пешниҳодшуда мутобиқат мекунанд. Нашрияҳои илмии 

довталаб самтҳои асосии таҳқиқотро фаро гирифта, масъалаҳои назариявӣ, 

омилҳои иҷтимой, вазъи муосир ва дурнамои ташаккули тарзи ҳаёти солими 

ҷавононро инъикос менамоянд.

Мазмун, сохтор ва натиҷаҳои асосии илмии таҳқиқоти 

диссертатсионии Чилаева Муҳайё Тоҳировна ба талаботи шиносномаи 

ихтисоси 60050100 -  Сотсиология (60050103 -  Сохтори иҷтимой, ниҳодҳо 

ва равандҳои иҷтимой) мутобиқат менамояд. Дар таҳқиқот масъалаҳои 

марбут ба сохтори иҷтимой, ниҳодҳои иҷтимой, равандҳои иҷтимой, сиёсати 

иҷтимой, нақши оила, маориф, ВАО, муассисаҳои тандурустй ва муҳити 

иҷтимой дар ташаккули рафтори солим мавриди таҳлил қарор гирифтаанд.

Мавзуъ ва муҳтавои таҳқиқоти диссертатсионй ба самтҳои 

афзалиятноки рушди илми сотсиология мутобиқат намуда, ба омӯзиши 

масъалаҳои иҷтимоии ҷавонон, саломатй, тарзи ҳаёт, фарҳанги иҷтимой, 

рафтори солим ва омилҳои институтсионалии ташаккули он равона 

гардидааст. Таҳқиқот ба масъалаҳои воқеии ҷомеаи муосири Тоҷикистон 

иртибот дошта, барои рушди минбаъдаи таҳқиқоти сотсиологӣ дар ин самт 

заминаи муҳим фароҳам меорад.

Маводи таҳқиқоти диссертатсионй метавонанд дар фаъолияти 

мақомоти давлатй, муассисаҳои таълимй, сохторҳои кор бо ҷавонон, 

ташкилотҳои ҷамъиятӣ ва муассисаҳои тандурустӣ ҳангоми таҳияи
7



барномаҳои тарғиботй, маърифати ва пешгирикунанда истифода шаванд.

Ҳамзамон, тавсияҳои пешниҳодшуда метавонанд барои баланд бардоштани
«

самаранокии сиёсати иҷтимоии давлатӣ дар самти тарғиби тарзи ҳаёти 

солим, пешгирии одатҳои номатлуб, рушди варзиш ва таҳкими маърифати 

саломатии ҷавонон мусоидат намоянд. «г

Саҳми шахсии довталаби дараҷаи илмӣ дар он ифода меёбад, ки 

таҳқиқоти диссертатсионй аз ҷониби Чилаева Муҳайё Тоҳировна 

мустақилона анҷом дода шуда, муқаррароти назариявй, натиҷаҳои таҳлилй, 

хулосаҳо ва тавсияҳои амалии пешниҳодгардида натиҷаи фаъолияти 

мустақили илмй-тахқиқотии муаллиф мебошанд. Дар раванди омода 

намудани таҳқиқот муаллиф маҷмуи васеи сарчашмаҳои илмии ватанию 

хориҷиро мавриди омӯзиш қарор дода, таҳқиқоти сотсиологиро таҳлил 

намуда, натиҷаҳои бадастомадаро дар таҳияи диссертатсия истифода 

кардааст.

Ғояҳои асосй, муқаррароти илмии ба ҳимоя пешниҳодшаванда, 

натиҷаҳои таҳлили эмпирикй, хулосаҳои назариявй ва тавсияҳои амалии 

таҳқиқот, инчунин маводи интишороти илмй ва маърузаҳо дар 

конференсияҳои илмй натиҷаи бевоситаи фаъолияти илмии Чилаева Муҳайё 

Тоҳировна буда, саҳми муаллифро дар омӯзиши сотсиологии масъалаҳои 

иҷтимоии ташаккули тарзи ҳаёти солими ҷавонон дар ҷомеаи муоеири 

Тоҷикистон инъикос менамоянд.

Дар маҷмуъ, диссертатсияи Чилаева Муҳайё Тоҳировна дар мавзуи 

«Масъалаҳои иҷтимоии ташаккули тарзи ҳаёти солими ҷавонон: омилҳо ва 

дурнамои он (тахдили сотсиологй)» таҳқиқоти мустақили илмии анҷомёфта 

ба ҳисоб рафта, ба мавзуи муҳимми иҷтимой бахшида шудааст ва дорои 

аҳаммияти назариявй ва амалй мебошад. Аз рӯйи мазмун, сохтор, мантиқи 

таҳқиқот ва дараҷаи асоснокии хулосаҳо диссертатсия ба талаботе, ки нисбат
.'4

ба дисеертатсияҳо барои дарёфти дараҷаи илмии доктори фалсафа (РШ), 

доктор аз рӯйи ихтисоси 6Э050100 -  Сотсиология (6Б050103 -  Сохтори

иҷтимои, ниҳодҳо ва равандҳои иҷтимои) нешниҳод мегарданд, ҷавобгу 

мебошад.

Бо назардошти гуфтаҳои боло, шуъбаи сотсиологияи Институти 

фалсафа ва сиёсатшиносии ба номи А. Баҳоваддинови Академияи миллии 

илмҳои Тоҷикистон диссертатсияи Чилаева Муҳайё Тоҳировна дар мавзуи 

«Масъалаҳои иҷтимоии ташаккули тарзи ҳаёти солими ҷавонон: омилҳо ва 

дурнамои он (таҳлили сотсиологй)»-ро барои ҳимоя ба Шурои 

диссертатсионии 6В.КОА-Ю4 назди Институти фалсафа ва сиёсатшиносии 

ба номи А. Баҳоваддинови Академияи миллии илмҳои Тоҷикистон бо 

тартиби муқарраргардида тавсия медиҳад.

Хулоса дар ҷаласаи шуъбаи сотсиологияи Институти фалсафа ва 

сиёсатшиносии ба номи А. Баҳоваддинови Академияи миллии илмҳои 

Тоҷикистон қабул карда шудааст. Дар муҳокима 6 иафар иштирок намуданд. 

Натиҷаҳои овоздиҳй: «тарафдор» -  6; «зид» -  нест; «бетараф» -  нест. 

Протоколи №7 аз «5» майи соли 2026.

Раиси ҷаласа:
узви вобастаи АМИТ, доктори илмҳои сотсиологӣ, 
профессор, мудири шуъбаи сотсиологияи 
Институти фалсафа ва сиёсатшиносии 
ба номи А. Баҳоваддинови АМИТ У Ш. Шоисматуллоев

Котиби ҷаласа: лаборанти калони 
шуъбаи сотсиология А.А. Шоисматуллоева

Имзои доктори илмҳои сотсиологй, профессор Ш. Шоисматуллоев ва А.А. 
Шоисматуллоева-ро тасдиқ менамоям:

Нозири калони шуъбаи кадрҳои
Институти фалсафа ва сиёсагшиносии 
ба номи А. Баҳоваддинови АМИТ ! Б. Абдураҳмонзода

